
Norðurlanda­
húsið var á 
tremur við 
ungum fjeppar­
um, tá Sveinur 
leygarkvøldið 
bleiv fagnaður, 
eftir at hann 
fríggjakvøldið 
sang seg víðari 
til finaluna 
í X-Factor

Rannvá G. Fossaberg

- Hetta er eitt alvorligt sur
prise fyri meg, og eg veit als 
ikki, hvat eg skal siga. Sveinur 
Gaard Olsen var so mikið 
bilsin, at hann fleiri ferðir 
klóraði sær í nakkanum, tá 
ið hann leygarkvøldið var í 
Norðurlandahúsinum í sam
bandi við sjónvarpsupptøk
ur, ið Danmarks Radio stóð 
fyri. 

Upptøkurnar skulu brúk
ast til stóra finalubrakið, 
sum verður komandi frígg
jakvøld í Boxen í Herning. 
Danmarks Radio hevði í 
samstarvi við Tórshavnar 
Kommunu og familju og 
vinir hjá Sveini skipað fyri 
rættiligari rokkveitslu í 
Norðurlandahúsinum. Nógv 
fólk var komið saman at fag
na Sveini, nú hann er komin 
í finaluna í donsku sang
kappingini. Meginparturin 
vóru børn, sum høvdu gjørt 
ymisk skelti og málað navnið 
hjá Sveini á kjálkan.

Sveinur tikin av bóli
Longu á flogvøllinum í Vág
um fekk Sveinur tað fyrsta 
yvirraskilsið, tá hann skuldi 
flúgva við tyrlu til Havnar. 
Í Havn bleiv hann koyrdur 

runt í býnum við politieskor
tu, áðrenn hann kom inn í 
Norðurlandahúsið. Høvuðs
persónurin sjálvur var sera 
ovfarin av stóru manna
múgvuni, sum tók ímóti, tá ið 

hann gekk á reyða teppinum 
inn í Norðurlandahúsið.

- Hetta hevði eg so avgjørt 
ikki væntað, eg veit als ikki, 
hvat hendir beint nú, segði 
Sveinur, meðan øll børnini 
vildu heilsa upp á føroysku 
X-Factor stjørnuna.

Heðin Mortensen, 
borgarstjóri í Tórshavn
ar Kommunu, var eisini til 
staðar í Norðurlandahúsi
num, og hann er ikki sørt err
in, um at ein havnarborgari 
hevur klárað seg so væl í 
sangkappingini.

- Sveinur hevur verið 
fantastiskur í X-Factor, og eg 
haldi avgjørt, at hann hevur 
uppiborið hesa veitsluna, 

segði ein ovurfegin Heðin 
Mortensen og legði afturat:

- Vit hava gjørt nógv burt
urúr, og sjálvandi skal Svein
ur eisini hava politieskortu, 
júst sum vit kenna frá út
londunum. Tað skal vera 
akkurát sum ordiligt.  

Rokkaði við 
beiggjanum
Hóast Sveinur var nakað 
seinkaður, og bíðitíðin gjørd
ist í so drúgv fyri børnini, 
so ljóðaðu gleðisrópini frá 
einum fullsettum sali næst
an um allar geilar, tá Svein
ur trein inn á pallin í Norð
urlandahúsinum. Sjálvur 
visti hann einki um, at hann 

skuldi syngja, tí tað var nak
að, beiggi hansara hevði skip
að fyri.

- Fyri nøkrum fáum døg
um síðani spurdi eg nakrar 
tónleikarar, sum eg kenni, 
um  vit ikki skuldu spæla 
nøkur løg, sum Sveinur so 
kundi syngja til í Norður
landahúsinum. Teir vóru allir 
beinanvegin klárir, og vit 
hava vant nakrar sangir til 
hesa veitsluna, greiðir Jákup 
Pauli Gaard Olsen frá.

 Sveinur hevði tó ikki 
vant, tí hann visti av ong
um. Tá hann kom inn í Norð
urlandahúsið, bleiv hann 
førdur afturum tann stóra 
salin við oyramikrofonum, 

soleiðis at hann ikki fekk 
frænir av, hvat skuldi henda. 
Tónleikararnir byrjaðu at 
spæla, og Sveinur kom inn 
á pallin. Hóast hann fleiri 
ferðir segði í mikrofon
ina, at hann hevði ynskt, at 
hann hevði vant og dugað 
tekstirnar betur, so tóktist 
hetta ikki at hava nakran 
týdning fyri ungu áhoyrar
arnar, sum fleiri ferðir stóðu 
uppi og klappaðu og sungu 
við.

Sang fyri ommuni
Ein partur av familjuni hjá 
Sveini var eisini til staðar í 
Norðurlandahúsinum leyg
arkvøldið. Á fremstu røð sat 

Sveinur rokkaði 
Norðurlandahúsið

Stóribeiggi, Jákup Pauli, 
hevði savnað saman 
orkestur at spæla til 
»surprise-konsertina« í 
Norðurlandahúsinum 
leygarkvøldið.

Fleiri fjepparar møttu við skeltum


